



	


	
	




	
	
	
	
	
	
	
	
	
	
	




	
		
		
		
		
		
		
		
		
		
	
	
		
		
		
		
		
		
		
		
		
		
		
		
		
		
		
		
		
		
		
		
		
		
		
		
		
		
		
		
		
	






About Elena y María


Source: Elena y María. Madrid: Instituto Miguel de Cervantes, 1914.



Written in the second half of the XIII century, by unknown writer, this poem is part of the literary tradition of debate, applied here to a love theme. Elena and María argue about what is best: the love of a knight or the love of a clergyman. Not being able to solve their disagreement, they decide to attend the court of king Oriol, known for his great judgment in love cases.



R. Menéndez Pidal’s 1914 edition is reproduced as close as possible within this series’ editorial constraints. Punctuation is regularized.

Italics are reserved for the expanded text represented by the bevigraphs.

Suppressed palatal nasals are expanded.

Menéndez Pidal’s textual emendations are included in brackets within the text.

Menéndez Pidal’s corrections and emendations to the scribal hand are treated as glosses, translated into English, and included in footnotes numbered by line number.

Foliation is treated in notes at the LEFT MARGIN margin with a virgule, “|”, within the text marking the beginning of each folio.

Page breaks are according to Menéndez Pidal’s 1914 edition, not the manuscript’s foliation.

The Tironian “et” present in the source text is represented by an ampersand: “&”.

Elena y María


. . . . . . . . . . . . . (fol. 1r.)| Mesura

biue b[i]en sin rrancura;

diz buenas palabras,

mas non sabe jogar las tabras

nin despende su auer

en folia nin en mal sen».

Elena la cato

de su palabra la son sano,

g[rave (fol. 1v.)| m]ientre le rresp[u]so9,

agora oyd commo fabro:

«Calla, Maria,

¿por que dizes tal follia?

esa palabra que fabreste

al mio amigo d[e]nosteste,

mas se lo bien catas

& por derecho lo [as](fol. 2r.)|mas


non eras tu pora conmigo

nin el tu amigo pora con el mio;

somos hermanas & fijas de algo,

mays yo amo el mays alto,

ca es cauallero [ar]mado,

de sus arma[s] (fol. 2v.)| esforçado;

el mio es defensor,

el tuyo es orador:

quel mio defende tierras

& sufre batallas & guerras,

ca el tuyo janta & jaz

& siempre esta e[n p]az».


(fol. 3r.)| Maria, atan p[or] arte,

rrespuso dela otra parte:

«¡Ve, loca trastornada,

ca non sabes nada!

¡Dizes que janta & jaz

por que esta en paz!

Ca el biue bien onrrado

& sin todo cuydado;

ha comer & b[euer]


(fol. 3v.)| [&] en buenos lechos jazer;

ha vestir & calçar

& bestias enque caualgar,

vasallas & vasallos,

mulas & cauallos;

ha dineros & pannos

& otros aueres tantos.

D[e] las ar[m]as non ha (fol.4r.)| cura45


& otrosi de lidiar,

ca mas val seso & mesura

que sienpre andar en locura,


commo el tu cauallero49


que ha vidas de garçon.

Quando al palaçio va,

sabemos vida quele dan:

[el] pan a rraçion,

el vin[o si]n sazon;

sori[e] (fol. 4v.)| mucho & come poco,

va cantando commo loco;

commo tray poco vestido,

sienpre ha fanbre & frio.

Come mal & jaze mal

de noche en su ostal,

ca quien anda en casa ajena

nunca sal de pena.

Mientre [e]l est[a] alla,

lazera[d]es vos a[ca];

[para](fol. 5r.)|des mientes quando verna

& cata le las manos que aduras66,

& senon tray nada,

luego es fria la posada».

Elena con yra

luego dixo: «esto es mentira.

Enel palaçio anda mi amigo,

mas non ha fanbre nin f[r]i[o];


(fol. 5v.)| anda vestido & calçado

& bien encau[al]gado;

aconpananlo caualleros

& siruenlo escuderos;

dan le grandes soldadas

& abasta alas conpanas.

Quando al palaçio viene79,


apu[e]st[o] & muy b[ie]n,

[co]n (fol.6r.)| armas & con cauallos

& con escuderos & con vasallos,

sienpre trae açores

& con falcones de los mejores;

quando vien rriberando

& las aves mata[n]do,

b[u](fol. 6v.)|tores & abtardas

& otras aues tantas;

quando al89 palaçio llega,

Dios, que bien semeja!

açores gritando,

cauallos rreninchando,

alegre vien & cantando,

palabras (fol. 7r.)| de cortes fabrando.

A mi tien onrrada,

vestida & calçada;

viste me de çendal

e de al que mas val.

Creas me de çierto,

[. . . . . . . . . . . . . . . .7]

que mas val vn beso de infançon


que çinco de a(fol. 7v.)|badon,

commo el tu baruj rrapado

que sienpre anda en su capa ençerrado,

que la cabeça & la barua & el pescueço

non semeja senon escueso.

Mas el cuydado ma(fol. 8r.)|yor

que ha aquel tu sennor

de su salterio rrezar,

& sus molaziellos ensenar;


la batalla faz con sus manos

quando bautiza sus afijados;

comer & gastar

& dormir & folgar,

fijas de omnes bo[nos] (fol. 8v.)| ennartar,

casadas & por casar.

Non val nenguna rren

quien non sabe de mal & de bien:

que el mio sabe dello & dello

& val mas por ello».

Maria rrespuso tan yrada,

esa vegada:120-1


«Elena, [ca]l(fol. 9r.)|la,

¿por que dizes tal palabra?

Ca el tu amigo

a pos el mio non val vn mal figo.

Quando el es en palaçio

non es en tal espaçio,

oras tien algo, oras tien nada,

que ayna falla ela solda129.

Quando non tien que despender130,

torn[a]s[e] (fol. 9v.)| luego ajogar;

& joga dos vezes o tres,

que nunca gana vna vez;

quando torna a perder,

ayna sal el su auer:


joga el cauallo & el rroçin

& elas armas otro sy137,

el manton, el (fol. 10r.)| tabardo

& el bestido & el calçado;

finca en auol guisa,

en panicos & en camisa.

Quando non tien que jogar

nin al a que tornar,

vay & la siella empenar144


alos francos dela cal;

el fre(fol. 10v.)|[n]o & el albardo[n]

da[lo] al su rrapagon


quelo vaya vender

& enpenar pora comer;

se que ay oras

que alla van las espueras151;

a pie viene muchas vegadas,

desnudo & sin calças,

& (fol. 11r.)| s[e qu]ier a su amiga

ni[n] conseja nin la abriga;

ca omne con rrancura

fria es la posada, 156-7


que asy faz do non ha vino

nin trigo nin farina nin toçino,

e averedes por lo160 a enpenar

el manton & el brial.

Otro dia asy se (fol. 11v.)| [mu]cho dura


cada di[a] sacara sobrel vestido,

fasta que sea comido.

Quando comido fuere165,

¿que sera del sennor?

querra yr a furtar;

mas se lo ouieron atomar,

colgarlo han de vn palero,

en somo de vn otero.

Ca el mio amigo, bien te lo digo,

a mu(fol. 12r.)|cho trigo & muncho vino;

tien buenos çelleros

de plata & de dineros;

viste lo que quier,

se quier manton, se quier piel;

non ha fanbre nin frio,

nin mengua de vestido.

Enla manana por la ylada

vieste su capa ençerrada

& enp[e]nada en corderinos

& (fol. 12v.)| vase a sus matines;

diz matines & misa

& sierue bien su eglisa,

e gana diezmos & primençias

sin pecado & sin enganno186;

e quando quier comer & beuer187,

& ha vida d[e] rrico omne.

E yo (fol. 13r.)| que esto digo,

a Dios grado & al mio amigo,

non ha fanbre191 nin frio,


nin mengua de vestido,

nin esto deseosa

de ninguna cosa».

Elena, do sedia,

cato contra Maria;

diz: «ve, astrosa,

& ¿non has [o]ra verguença198?


(fol. 13v., first half.)| ¿Por que dizes tal maldat

abuelta con torpedat?

querrieste alabar

se te yo quesiese otorgar

Ca tu non (fol. 18v.)| [c]omes con sazon


esperando la obraçion;

lo que tu has a gastar,

ante la a eglisa206 onrrada lo ha aganar;

beuides commo mesquinos,

de alimosna de vuestros vezinos.


(fol. 19r.)| Quando el abbad misa dezia,

a su moger maldezia;

enla primera oraçion


luego le echa la maldeçion.

Ssi tu fueres misa escu[char],

tras todos te [has a e]star;

ca yo es[tare en] la delan(fol. 19v.)|trera

e ofreçere enla primera;

ami leuaran por el manto,

& tu yras tras todas arrastrando;


amj leuaran commo co[n]desa,

ati diran [co]mmo monag[uesa]».


(fol. 20r.)| Quando Maria oyo esta rrazon,

pesol de coraçon;

rrespondio muy bien:

«todo esto non te prista rren;

anos quenos val

¿por anbas nos denostar?

Ca yo bien s[e a]saz

el tu amigo [lo que] faz:

se el va en fo[nsado],

non es de su g[rado];

[se] va conb[a](fol. 20v.)|ter,

non es de su querer;

non puede rrefuyr

quando lo va otro ferir;

lazerar lo ha y,

senon tornar sobre sy.

Se bien lidia de sus mannos

vna vez en treyta238.

Se vn[a] vez vien descu[da]do

e vien [apa]rejado,

s . . . . . uedes v . . . . .


(fol. 21r.)| endurades mas de tres.

Muchas vegadas queredes comer

quenon podedes auer.

Ca bien telo juro por la mi camisa,


que siempre esto de buena guisa;

se bien janto & mejor çeno

que nunca la[zdr]o nin peno,

ca o[ra he g]rand viçio

& [biuo en] grand del[içio];

[ca bien] ha [mio] (fol. 21v.)| sennor

que de la eglisa que de su lauor,

que siempre tien rriqueza & bondat & honor.

Quando el misa dize,

bien se que a mi non maldize;

ca quien vos amar en su coraçon


non vos [ma]ldizera en [nulla sa]çon.

Ca sy [por uero lo] sop[iesen]

[& en e]s(fol. 22r.)|cripto lo liesen,

que asy se perdia la moguer quel clerigo touiese,

non faria261 otro abbad

senon el que touiese castidat;

ca non deue clerigo ser

el que alma ajena faz perder.

Ma[s o]tra onrra mejor

h[a el m]io sennor:

se fue[ren] rreys o condes


(fol. 22v.)| o otros rricos omnes

o duenas de linage

o caualleros de parage,

luego le van obedesçer

& vanle ofreçer;

bien se tiene por villano

quien le non besa la ma[n]o.


Villania fab[lar]

[es] asy me denos[tar];

se a mj dic[e]n [mon]a(fol. 23r.)|guesa,

ati diran cotayfesa.

Mas se tu oujeses buen sen

bien te deujas conosçer;

ca do ha seso de prior,

conosçese enl[o] mejor.

Mas tu non a[s amor por] mj

njn yo otrosi por [ti];

[v]ayamos anbas ala [corte] de vn rrey

que [y]o [de mejor non sey];

[este rey] (fol. 23v.)| & enperador

nunca julga senon de amor.

Aquel es el rrey Oriol,

sennor de buen valor,

non ha en todo el mundo corte

mas al[e]gre nin de mejor cono[rte];

[co]rte es de muy [grand] alegria

& de [plazer] & [de] jogrer[ia];

[omne non] (fol. 24r.)| fa[z] otro lauor

senon cantar sienpre de amor;

cantar & departir297


& viesos nueuos contrubar;

tanto ha entre ellos conorte

quenon han pauor de muerte300.

El rruy sennor, que es buen jogral,

aquella corte fue morar;

don [aç]or & don gauilan


en aquell[a] corte estan;


don ç[erre]nicolo & don f[a]lcon

[don . . . . .]imo & d[on] (fol. 24v.)| pauon,

el gayo & la gaya,

que son jograles de alfaya,

el tordo & el lengulado

& don palonbo torcado

& el estornino & la calandre311,

que sienpre cantan de amor312,

el pelisco & la sirguera,

que de todos [los] buenos eran


s . . . . . tas . . . . .»

. . . . . . . . . . .

«(fol. 25r.)| & mesura

que fuerça con locura.

Tornate mj vasalla,

luego sin toda falla,

& besa me la mano

tres vezes enel anno ».

Elena dixo: «yo me quiero

tener mi rrazon
323.

Mas selo el julgar,

& por derecho lo fallar,

que mas val el tu barbirrapado

quel [mio] (fol. 25v.)| cauallero onrrado,

tener me hey por cayda,

sere tu vasalla conosçida.

Mas selo el julgar mejor,

commo rrey & commo sennor,


tu seras mi vasalla,

oy plaz me sin falla».

Anbas se auenieron,

al cami[n]o se metie[ro]n,

la . . . . . . . . . . . . . . 


(fol. 13v., second half)| «Salũd337


& vos de el su amor.

Duenas somos de otras tierras

que venimos a estas sierras,

auos, sennor, demandar


(fol. 14r.)| por vn juyzio estremar;

sennor, por aquel queuos fizo,

departid este juyzio!»

Esa ora dixo el rrey:

«Yo vos lo departirey ».

Elena de primero

touo la voz del cauallero:

«Sennor, (fol. 14v.)| cudado sy fuer de muerte349,

ally ha el 350 grand conorte;

luego lo va vegitar,

con su calze comulgar.

Faz la casa delibrar,

mandalo manefestar,

& valo (fol. 15r.)| [co]nsejar

quele de su auer pora misas cantar.

Ca diz que non ha tan buen ofiçio

commo de sacrifiçio

de salterios rrezar

& de misas cantar.

Non manda dar a las puertas361


nin a ospitales delos po(fol. 15v.)|bres;


tal cosa nunco363 vi,

todo lo quier para sy.

Mas se lo ve quexar

pora del siegro pasar,

veredes yr pora la casa

cruz & agua sagra(fol. 16r.)|da,

e los molazinos rrezando,

requien &ernan cantando,

los otros por las canpanas tirando,

los vnos a rrepicar

& los otros a encordar.

Mas estas bondades

han todos los abades:

len bien (fol. 16v.)| sus glosas

e cantan quirios & prosas,

crismar & bautizar

& omnes muertos soterrar.

Mas esto han los mesquinos,

sienpre sospiran por muerte de sus vezinos;

mucho le[s] p[laz]


(fol. 17r.)| quando hay muchas viudas o viudos

por leuaren muchas obradas & muchos bodigos.

Bien cura su panza

quelo non fierga la lança.

Ca el mio sennor

cauallero es de grannd ualor,

non vi [nunca otro] mejor


(fol. 17v.)| que mas faga por mi amor.

Por ami fazer plazer,

de veluntad se va conbater;

non quier su escudo vedar

a ningund omne, se quier con el justar.

Ha castiell[os do] (fol. 18r.)| jaz

e muchas çibdades otro tal;


ganna muchos aueres por su barragania

& por su caualleria,

gana mulas & cauallos

e otros aueres tantos,

oro & plata & escarlata

de que soy preçiada.

. . . . . . . . . . . . . . .








Notes


9 Read: respondió.




45 Read:curar (?)





49 Read: caballerón or infançón.




66 Read: cata[des]le las manos que adurá.




79 Read: Quando del palaçio vien (?)





89 Read: del.




7 Missing verse ending in ‐erto.




120-1 Couplet should read: Maria tan yrada / rrespuso esa vegada.




129 Read: solda[da].




130 Instead of despendar, read: gastar.




137 Read: otrosin.




144 Read: vay ela siella.




151 Read: esporas.




156-7 Confusion: verse 157 with 68; verse 158 seems to pair up with 162 ending in ‐ura.




160 Read: por elo.




165 Read: for.




186 Read: sin fallençia.




187 Instead of & beuer, read: come, or: quier beue e come.




191 Read: non hey fa.




198 Read: vergonça.




206 Read: la eglisa.




238 Read: treinta [años].




261 Read: faria[n].




297 Read: deportar.




300 Read: morte.




311 Read: calandra.




312 Read: de amor cantan.




323 Read: mi rrazon[primero].




337 Read: Saluet [el Criador].




349 Read: morte.




350 Read: ha el [abad].




361 The rime may perhaps be: les portes.




363 Read: nunca.

